
Silver Rocks 

26 – 28 September 
 
 
Woensdag 24 September is ‘n vakansie dag en heelwat Rietvalleiers maak dit ‘n lang naweek en gaan 
die Woensdag al Silver Rocks kampterrein toe. Dit is die eerste keer wat Rietvallei streek by Silver 
Rocks kamp. Alhoewel van die lede in die ‘bo-dorp’ en ander in die ‘onder-dorp’ gekamp het, het 
almal heerlik oor en weer gekuier.  Baie mooi kampterrein met die rivier wat naby verby vloei. 
 

 
  
Die senior burgers behartig die Boekevat terwyl al die 
Rietvalleiers nog nie by die kamp is nie. 
 
 
 
 
 
 

 
 
 
Vrydag kom die res van die werkersklas ook by die 
kampterrein aan. Ons is altesaam 16 lede, 1 SAWA gas, 
3 besoekers en 7 kinders.   

 
 
 
 
 
Vrydag aand maak die kampkommandante vir ons heerlike hamburgers met selfgemaakte patties.  
 

 
 
 Johanna van Biljon (Gebieds Senior Burger 
verteenwoordiger) bedank die 
kampkommandante en oorhandig hulle plaatjies. 
 
Vlnr: Leona en Willem Kruger; Pieter, Jean-Piere, 
Magdaleen en Jaco Viljoen; Johanna van Biljon. 
 
 
 
 

 
Saterdag is ‘n heerlike warm dag en almal kuier rustig by hulle woonwaens.  

Saterdag oggend speel die kinders albasters in die pad. Mel het darem ook kom deelneem.  

     
 
Dit is so heerlik warm dat die Rietvalleiers nie net die swembad benut nie, maar ook in die 
rivierpoele gaan swem. 
 
 
 
Saterdag aand word daar straat braai gehou!  
 
Pieter Viljoen doen Boekevat terwyl die son in 
die weste onder gaan.  
 
 
 
 
Toe word daar heerlik gebraai en gekuier …. 

Die prediker vir Sondag kry teenspoed met sy motor en Magdaleen Viljoen bring Sondag oggend ‘n 
boodskap – moenie bekommer nie, vertrou op God. Jaco Viljoen en Angelique van Staden (besoeker) 
hanteer die kinders by DisCo. Dankie julle twee! 
 
 

Fanie en Marie Marx (regs) het 3 maal die naweek kom 

kuier. Fanie het die pad persoonlik vir ons geskraap ook. 

Dankie Fanie, dit word waardeer!!  

 
 

 
 
 
Toe is dit die gebruiklike afkondigings, verwelkomings en oorhandigings 
deur Tjaart (links), voor Gideon van Zijl vir ons die naweek afsluit met 
gebed.  
 
 
 
 
Na die Rietvalleiers om die tafel heerlike eetgoed gekuier het, is dit 
oppak en terug sleep huis toe. Dankie aan elkeen vir nog ‘n heerlike 
kamp van SAWA Rietvallei streek! 
 

 

Pap en sous vir saam met die 

braaivleis. Ons fotograaf … 

Mel Ueckermann (links) verwelkom  Frik en Marie 
Coetzee as nuwe lede. 
 
Aangeheg is ook ‘n brief deur Marie geskryf oor die 
naweek by Silver Rocks. 
 

Bettie (links) word verwelkom 

deur Magdaleen. Bettie het 

saam met haar suster Ann kom 

kamp. 

Annatjie Maritz se 

broer, Piet en Leticia 

Voord word 

verwelkom as gaste. 

Ernie & Debbie Meintjes word 

verwelkom as gaste. 

Magdaleen oorhandig Hennie en 

Annemarie Engelbrecht se 

130ste Streek saamtrekplaatjie. 

Hennie en Annemarie Engelbrecht se kinders, Hennie (links) en 

Vinieta (sittend regs) word verwelkom as gaste. 

Dit was heerlik dat Pieter en 

Johanna van Biljon ook die naweek 

saam met ons gekamp het. 

So kom ons by Silver Rocks Karavaanpark aan op die hitte van die dag - 32°C. Die 

droeë rivierloop en vaal grasvallei sonder koeltebome staan my glad nie aan nie. Ek 

is sommer klaar ontsteld – wat gaan ons hier vir vyf dae doen? 

 

Tannie Margriet se vriendelike gesig laat my beter voel. Hulle is al goed ingeburger 

en kuier letterlik die hittegolwe tot stilstand. 

 

Tjaart en Marietjie loop ons tegemoet en wys vir ons ’n staanplek met bietjie skadu 

reg langs hulle met ‘n wonderlike uitsig oor die winter vallei. Hulle vriendelikheid 

oorrompel ons ….en ek voel hoe my ontstelde gemoed bedaar. 

 

So warm soos dit daai dag was, so koud word dit toe die son sak. Ons dop nog ‘n 

toets: Amper geen warm klere saamgebring nie. Gepanser met handdoeke om ons 

koue voete gesels ons om die vuur tot ons goed gevries is en hop toe vining in die 

warm bed. Ons sal beslis nie weer die fout begaan nie. Ons warm baadjies verlaat 

NOOIT weer die woonwa nie. 

 

Donderdag maak ons ‘n draai by Klein Kariba. Hulle is besig om die oord weer mooi 

te herstel na die oorstromings vroeër vanjaar. Ek en Frik ‘soak’ in die warmwater 

swembad (rumatiekbad hie-hie) … en eet ‘n smaaklike burger by die restaurant op 

die oewer van die rivier. 

 

Die res van die naweek bestaan uit kuier en nogmaals kuier met die warmste, 

innemende mense. Ons slaap, braai, eet en ruil interessante kamp idees uit. Sieg 

vergas ons met vele, vele, vele vermaaklike storietjies so tussen die naggeluide en 

jakkalse se gehuil. 

 

So kuier ons toe sommer sielsgenote raak. ‘n Hele middag met Gideon en Helena om 

gesels. Lekker om mense te ontmoet wat dieselfde sentiment deel. 

 

Sondag oggend se erediens plaas die spreekwoordelike kersie op die koek. 

Magdaleen bring vir ons ‘n boodskap so reg uit God se hart. Ons plaas ons sorge en 

bekommernisse by Jesus se voete neer. Ons Vader weet wat ons nodig het. Hy sal 

sorg. 

 

Ek kyk uit op die natuur om my en weet – Hy laat alles ten goede meewerk vir die wat 

Hom liefhet! 

Marie Coetzee 


